
www.aiurri.com2006ko ekainaren 30a, 75 zenbakia - Andoainen eta Urnietan doan banatzen da      SANJUANAK EURIPEAN

Euria sahiestu zuten
kantu saioan parte
hartu zuten
urnietarrek,
Andoainen hainbat
ekitaldi bertan behera
geratu zen euriaren
eraginez

Liskar gogorra Andoaingo EAJko
eta PPko zinegotzien artean
Batzarraldia hasi eta
berehala, Alkateak
Udaltzainei dei egin
zien protesta ekintza
egiten ari ziren
grebalariak batzar
aretotik kanporatzeko.

Galde-erreguen tarteari
itxaron ordez, Zaha-
rren egoitzako grebala-
riek protestari ekin

zioten batzarraldiaren hasie-
ran. Alkateak grebalariei txar-
telak erretiratzeko eskatu zien
hiru bider. ELAko bozerama-
lea hitza hartzen saiatu zen eta
Perez Gabarainek hitz egiteko
aukerarik ez zuela erantzun
ostean, grebalariak batzar are-
totik bidaltzeko Udaltzainei
dei egin zien.

Udaletxearen kanpoaldean
grebalariek oihuka jarraitu zu-
ten denbora batez.

Udal batzarraldi luze eta ko-
rapilatsu baten hasiera beste-
rik ez zen izan. Grebaren ingu-
ruan, galde-erreguen tartean,
Gabino Agudo EAko bozerama-
leak arazoa zein egoeratan ze-
goen galde egin zion Gobernu
taldeari. PSE-EEko Estanis
Amutxastegik erantzun zuen

Udala ez dela Zaharran Egoi-
tzan zerbitzua eskaintzen duen
enpresaren eta langileen arteko
arazoen erantzule. PPko Juan
Carlos Canok greba politikoa ze-
la berretsi zuen. Josean Perez
Gabarain alkateak adierazi zuen
etengabeko harremana izaten
ari direla Foru Aldundiko ardu-
radunekin. Gaineratu zuen
udal teknikariak ere burubela-
rri daudela gai honetan, Zaha-
rren egoitzako senideekin eten-
gabe harremanetan.

Alkateak iragarri zuen ere
Udalak gai honekiko duen ja-
rrera azalduko diola herri osoa-
ri, buzoiketa bidez banatuko
den argitalpen batean.

Donostiako udalbatza are-
toan ekainaren hogeita
bian gertatutakoak

erraustegiari alternatiba bat
martxan jartzeko borondate-
rik ez dagoela erakusten du.
Plenora sartzen utziko zigute-
la esan ziguten. Banaka eta iden-
tifikazioa eskatuta sartu ginen.
Udalbatza atzeratu zela eta
geroago, plenoko zuzendari
Corcuerak saioa bertan behe-
ra geratu zela adierazi zuen.
Jendea engainatuta sentitzen
zen. Kazetariei esker, ordezkari
politikoak beste areto batean
bildu zirela jakin genuen.
Horrek beroaldi handiagoa
eragin zuen. Nik ez dut justi-
fikatzen bertan gertatu zena,
baina guztia azaldu behar da.

(8.orrialdean jarraitzen du)

Batzarraldian Zaharren Egoitzako langileek egin zuten protesta ekintzaren unea.

Andoain
Rikardo Arregi Kazetaritza Saria,
larunbat honetan Basteron.

Urnieta
Ur zikinen bidea, 
oharrak. 3. or.

InfoAiurri
Jon Unanueren iritzia,
denborapasak. 6. or.

Azkena
Adinduen kultur astea, Gipuzkoako
gazteen txirrindularitza lehia. 8. or.

• Analisia •
Mikel Izagirre, Arnasa

Erraustegia
Gipuzkoan

BATZARRALDIA,
LUZEA ETA ZATARRA
Gainerantzean, ohikoa baino
luzeagoa izan zen batzarraldia.
Luzea eta zatarra.

Gizarte Zerbitzuetako lan-
postu zerrenda aldatzeko pro-
posamena, Musika eskola, Za-
harren egoitza handitzeko lan
osagarriak..., gai horien ingu-
ruan normaltasuna nagusi zen.
Gurutz Irigoras eta koaliziokide-
en ohiko kritiken aurrean go-
bernukideen erantzuna. Ezer
berezirik ez.

Liskarra 36ko Gerraren ingu-
ruan etorri zen. Alderdi sozia-
listak, mozio bidez, maiatzaren
20an Alfaro parkean fusilatuen

omenez Estanis Amutxastegik eta
Mikel Arregik irakurri zuten
adierazpenari onespena ematea
eskatu zuen. EAJ-EA koalizio-
ak, bere aldetik, bigarren mo-
zioa aurkeztu zuen 36ko Gerra
sortarazi zuen estatu kolpea
gaitzesteko.

Gai honetan Juan Carlos Ca-
no PPko bozeramaleak hitza
hartu eta gogor jardun zuen
EAJ-ren aurka, bereziki Irigoras
bozeramalearen aurka. Argu-
mentazio sakona erabiliz, beste-
lako ikuspegia agertu zuen tran-
sizioaren eta Gerra Zibileko
biktimen inguruan. Argudio ho-
riekin hasi eta EAJren aurka
muturrera jo zuen, besteak bes-
te, “denok dakigu ETA nondik
sortu zen” bezalako adierazpe-
nekin. Iñaki Egibar zinegotzi jel-
tzaleak, oso haserre, Canok
egindako adierazpenak onartezi-
nak zirela adierazi zuen.

Mozioak bozketara eraman
ondoren eta, galde-erreguen
tartea amaituta, Mikel Arregi jel-
tzaleak Andoaingo alkateari
erregutu zion aurrerantzean ez
onartzeko PPko bozeramaleak
izandako moduko jarrerak. Or-
duan, Juan Carlos Cano zinego-
tziak zera adierazi zuen: “de-
senkusatu egiten naiz, ez da be-
rriro gertatuko”.

Josean Perez Gabarain,
Andoaingo alkatea

Agintaldiaren azken urtean sartuta, Andoaingo alka-
tearen baloraketa bildu du Aiurrik. Agindutako ia
dena aurrera eramaten ari direla dio Perez Gabarai-

nek. Arau Subsidiarioen berrikuntza izango da agin-
taldia amaitu aurretik portu onera eraman nahi
duen egitasmoa.

AZKEN TXANPA HARTUZ, UDAL AGINTARIEKIN SOLASEAN

Legealdia amaitzear da. Zein da
Andoaingo alkateak egiten duen
baloraketa?
Jose Antonio Perez Gabarain: Ba-
loraketa positiboa egiten dugu.
Agindutako ia dena betetzen
ari gara. PP-PSE alderdien ar-
tean zailtasunak izango zirela
uste bazen ere, ez da horrela-
korik gertatu. Alderdi politiko-
en gainetik pertsonak daudela-
ko. Agintaldiaren hasieran
egin genuen Gobernu hitzar-
mena eta ia %100ean buru-
tzen ari gara.

Zer moduzkoa iruditzen zaizu
legealdi honetan, udaleko opo-
sizioak egindako lana?
J.A.P.G.: Gai honetan ere per-
tsonak eta alderdiak bereizi
behar ditut. Batzurekin harre-
man ona dugu eta besteekin ez
hainbeste. Oposizioan egiten
ari diren lana ez dela ona iru-
ditzen zaigu.

Andoaindarren beharrak
asetzen ditugun heinean, opo-
sizioak gutxi du aldarrikatze-
ko. Beraz, normaltasun osoz
gobernatzen ari gara.

Agintaldiaren azken urtean zein
helburu nagusi duzue?
J.A.P.G.: Atzeratzen ari zaigu
arau subsidiarioen berritzea.
1995ean ere niri egokitu zi-
tzaidan arauak berritzea eta
orain indarrean dauden arauei
amaiera ematea egokitzen zait.
Etorkizunera begira, industria-
rako eta etxebizitzetarako lu-
rra egokitu beharra dago.
2.000 etxebizitza egingo dira
gehienez ere, horixe baita Eus-
ko Jaurlaritzak onartu digun
gehienezko kopurua. Hauxe
da, beraz, gure helbururik na-
gusiena. Ea arau berri horiek
bideratzen ditugun. 

Bestalde, azpiegiturei amaie-
ra eman nahi diogu: Ibiurretik
etorriko den ura hartzeko az-
piegitura, Zaharren Egoitzaren
eraberritzea edota Gurutze
Gorriko egoitzatik gora joango
diren arrapala mekanikoak.

Udal hauteskundeei begira, zein
da zuen aurreikuspena?
J.A.P.G.: Ez dut uste egoera as-
ko aldatuko denik. Alderdi ba-
koitzaren oinarri soziologikoa
oso finkatuta dago Andoainen.
Udal hauteskundeetan agintean
dauden pertsonak eta egindako
kudeaketa baloratzen da. Zen-
tzu horretan herritarrek guk
egindako kudeaketa ondo balo-
ratzen dutela jakin badakigu. 

Ezker abertzalearen parte
hartzeak eragina izan dezake,
zalantzarik gabe.

Zer nolako eragina izan dezake
ezker abertzalearen parte har-
tzeak?
J.A.P.G.: Botoa sakabanatu
egingo da, hasteko. Andoai-
nen, abertzaleek koalizioan jo-
an edo ez eragin izan dezake.
Nire ustez, Gobernu taldean
aldaketa handirik ez da izan-

Azpiegitura garrantzitsue-
nak burututa daude: Bastero
eta kultur programaketa, Ki-
roldegia eta bere eskaintza pa-
regabea... herritarrak etxetik
atera eta lorategi ederrak, es-
paloi txukunak eta behar adina
aparkaleku nahi ditu. Aparka-
lekuei dagokionez ondo horni-
tuta gaudela esan dezaket bai-
na, maiz, gidarien ohiturak ez
dira batere onak. 

Etxebizitzaren beharra nabar-
men jaitsi da, interesatuen ze-
rrenda 800etik 300era murriztu
da. Bi urtetan, Andoaingo gazte
gehienak etxebizitza eskuratze-
ko moduan izango dira.

Lan alorrean hainbat gorabehe-
ra gertatzen ari da
J.A.P.G.: Lehenik eta behin be-
reizketa egitea komeni da. En-
presa pribatuari dagokionez,
denekin gaude harremanetan.
Papergintzaren arazoa korapi-
latsua da, bai. Besteetan, lan
taldea kontu handirekin mu-
rriztu da. 

Saparen kasuan, arau berrie-
kin plan berria egitekotan gara
inguru horretan. Andoainen
jarraitzeko eskatu diegu eta ez
dugu zalantzarik horrela izan-
go denik. Are gehiago, 5-6 ur-
teetan lantaldea bikoiztekotan
dira atzerriko lan bat egiteko
enkargua lortzen badute.

Zaharren egoitzaren aferan
oker daude. Ordaintzen dien
enpresari bideratu behar zaiz-
kio aldarrikapenak, ez guri. Bi-
de batez, andoaindarrak jakin
beza Gipuzkoako hitzarmenean
sinartu zena kobratzen ari dire-
la zaharren egoitzako langileak.

Jose Antonio Perez Gabarain, Andoaingo alkatea.

Legealdiaren lehenengo
egunetik Udal gobernuko
komisioak zinegotzientzat
irekiak izan dira, trans-
parentzia eta elkarrizke-
taren aldeko apostu garbia
eginez

Ezker abertzaleak parte
hartzen badu zaila izan-
go da haiekin akordioeta-
ra iristea

go. Ezker abertzaleak parte
hartzen badu zaila izango da
haiekin akordioetara iristea.
Euskadin abiarazi den proze-
sua oraindik ere gehiago egon-
kortu behar da. Jakina da gai-
nera gure artean izan diren za-
lapartak. Berriro diot, gai 
honetan ere erabakiorra izan-
go da ezker abertzaleak auke-
ratzen dituen pertsonen izae-
ra.

Andoaindarren ongizatea ber-
matzeko nahi adina egiten al da?
J.A.P.G.: Noski, baietz. Ezin
da, ordea, dena batera aurrera
eraman. Gehienbat Udalaren
egoera ekonomikoagatik. 

LABURRAK

OÑATZ GONZALEZ,
FINALISTA
Andoaingo gaztea Elgetako Lau t’er-
diko txapelketako finalean jokatuko
du igande honetan,Nafarroako Ollo-
ren aurka.Finala ETB-k eskainiko du.
Zorte on, Oñatz!

UDAKO ORDUTEGIA
UDAL LIBURUTEGIAN
Uztailean, astelehenero 10:00etik
13:00era eta 16:30etik 20:30era
zabalik izango da. Asteartetik osti-
ralera, goizez, 10:00etik 14:00ra.

Abuztuan,astelehenetik ostiralera,
10:00etik 14:00ra zabalik izango da
Udal Liburutegia.

IKASTURTE
AMAIERA AEK-N
Euskara ikasten  ari diren ikasleek
Goiburun egin zuten bazkariarekin
amaiera eman zioten ikasturteari.
Euskara ikasteko asmoa duenak
irailean izena emateko aukera izan-
go du Extremadura kalean AEK eus-
kaltegiak duen egoitzan.

EUSKAL LEHIAKETA
INTERNET SAREAN
Tropela Elkartea euskara eta tek-
nologia berriak uztartu nahi dituen
elkartea da. Diru irabazi asmorik
gabeko elkarte honek, 'tropela.net'
proiektua darama aurrera. Proiek-
tu honen helburua, txirrindularitza-
ren bidez,euskarak interneten duen
presentzia indartzea da. Iaz bezala,
webgunearen ardatz nagusia Fran-
tziako Tourrari begira antolatu den
lehiaketa izango da. Partehartzea
internet bitartez soilik egin ahal
izango da,pertsona bakoitzak kinie-
la bat egin ahal izango du eta guz-
tia euskara hutsean. Informazio
gehiago www.tropela.net gune elek-
tronikoan.

ALLURRALDEN HASI
DIRA OBRAK
Urumeako autobidearen sahiesbi-
de berria prestatzeko lurrak mugi-
tzen hasi dira dagoeneko Allurral-
de auzunean.

EUSKALDUNA EZ DA
IGOKO
Zoritxarrez, zelaian irabazi duen
saria bulegoan galdu du Andoain-
go lehen futbol taldeak. Datorren
urtean ziur igoko direla.

Ur zikinak,
lur azpiko kontuak

Etxean, kalean… hondakinak sortzen ditugu. Tarte-
an, sukaldeko arrasketatik eta komun zuloetatik bo-
tatzen ditugunak. Ur zikin gisa ezagutzen ditugu.

Baina ba al dakigu zer gertatzen den ur beltz horie-
kin? Aiurrik ur zikinen bidea aztertu du Mikel Irao-
la Udaleko hirigintza alorreko teknikariarekin.

UR ZIKINEN IBILBIDEA, LUR AZPITIK IGAROTZEN DIREN BI ERREKEN BERETSUA

A
rgitu beharreko lehen
kontua, herrian dau-
den errekak nondik
igarotzen diren eza-
gutzea litzateke. Akan

eta Kaxetako errekek lur azpiko
ibilbidea egiten dute. Lehenak,
Berrasoetako etxebizitzetatik
herrigunea lur azpitik zeharka-
tzen du. Zaldundegi parean Tran-
kaxko erreken urekin bat egiten
du. Horrek Idiazabal kalea zehar-
katu eta Etxeberri plaza ondo-
an lur azaleratzen da. Kaxetako
erreka, aldiz, Erratzu indus-
trialdetik igarotzen da. Horren
ur garbiak Trankatx errekara
doaz.

Erreka horien ibilbidea zein
den jakiteak, ur zikinen arras-
tora hurbilduko gaitu. Herriko
ur garbien bide paraleloa egi-
ten dute ur zikinek ere. Erre-
kek bezala bi adar irudikatzen
dituzte. Horietako ubide batek
herri gunea zeharkatu eta
Etxeberri plaza ingururaino
iristen da. Bestea, industrialde-
tik trenbideko apeadero ondo-
raino dator. Ur zikinak kolek-
toreek jaso eta hortik Urumea
aldera doaz. Añarbeko urek ku-
deatzen dute hori guztia.

UR ZIKINAK BILTZEKO
LANAK
Urbanizazio berriak betidanik
izan du ur zikinentzako hodia.
Hala, gune horretan ur zikinak
eta euri urak bereizita daude.
Duela berrogei urte inguru
eraikitako etxeen kasuan, al-
diz, ur zikinak garbiekin bate-
ra joan izan dira. Hori aldatu
nahian, 2000. urte inguruan,
etxe horietako ur belzak erre-
kara ez botatzeko Aldundiak
proiektu bat diseinatu zuen.
Gune horiek kolektorearekin
lotzea aurreikusten zen.
Proiektuaren barne, Idiazabal
inguruko zonaldea hodi horre-
tara sartzeko lanak egin ziren. 

Egun, herriko ur zikinen sa-
rearen zatirik handiena kolek-
tore horren barne dago. Sal-
buespenak, badira, ordea.
Idiazabal kaleko zortzi bat
etxebitzia sare horretatik at

daude. Horien ur zikinen ho-
dia kolektorea baino beherago
doaz eta lanak egiteke daude.
Bestalde, gasolindegi ingurue-
tako hondakinak bertan dago-
en hobi batera doaz. 

KONTZIENTZIAZIO 
EZA
Lan horien ondorioak nabaritu
dira. Errekako urek hobera
egin dute. Mikel Iraola Udaleko
hirigintza saileko teknikariaren
esanetan, ordea, “oraindik gar-
biago izatea lortu behar da. Ho-
rretarako falta diren puntuak
kolektorera bildu behar dira”. 

Bestalde, legediak berak ur zi-
kinen auzian, industriagune eta

tarrek jakin behar dute, komu-
na ez dela gauza guztiak bota-
tzeko lekua” adierazi du Irao-
lak. Harrigarritzat jotzen ditu
ubideetan agertzen diren hon-
dakinak. Ohiko eginbeharrez
gain, batek baino gehiagok ko-
muna beste hainbat hondakin
botatzeko erabiltzen duela argi
dago. Bestela, ezin liteke uler-
tu ubideetan arazo bat izan eta
bertaratzean langileek ikusten
dituzten hondakinak;  trapuak,
kondoiak, konpresak, untxi la-
rruak… Ordurako, jakinda
edo nahi gabe, kaltea egina da-
go, “Ubideetan atasko handiak
eragiten dituzte”. 

Horrenbestez, ur zikinak bil-
tzeko eta errekako urak hobe-
tzen laguntzeko lanak egitea ez
da aski, herritarrok hondakinei
behar bezalako irteera eman
behar zaiola nahikoa kontzien-
tziatuta ez bagaude.

Trankatxko erreka lur azaleratzen den lekua, Etxeberri plazaren ondoan. 

“Herritarrek jakin behar
dute, komuna ez dela gau-
za guztiak botatzeko lekua”

Mikel Iraola

herritarrentzat mugak ezarriak
ditu. Enpresek euren ekintzen
berri eman behar dute. “Espe-
diente bat betearazten zaie eta
kolektorera zer produktu bota-
ko lituzketen jakin behar dugu”,
gogoratu du Iraolak. 

Bizilagunen kasuan, hain
ohikoak izan daitezkeen zen-
bait eginkizun debekatuta di-
tuzte. “Autoa kalean garbitzea
debekatua dago” baieztatu du
udal teknikariak. Etxe ataria
txukuntzeak ere kalte ugari
eragin ditzake. “Batzuek lixi-
barekin ataria garbitzen dute.
Etxe aurrea txukuntzen eta
errekako bizitza izorratzen ari
dira” dio Iraolak. Hain zuzen,
sustantzia horiek guztiak lur
azpira doaz eta errekan amai-
tzen dute.

Gainera, komun zuloetatik
bota behar ez diren produk-
tuak bota izan ohi dira. “Herri-

KZGUNEA URNIETA

LABURRAK

INTERNET IKASTAROA
Iraupena: 20 ordu 
Euskaraz
06/07/3 - 06/07/14
Astelehena-ostirala
11:00-13:00

MINTEGIAK
Iraupena: 1, 2, 4 ordu
Zure ekipoa konfiguratu
06/07/10 – 06/07/11
Astelehena eta asteartea
09:00-11:00

LORTU ZURE ZIURTAGIRIA
Hurrengo Azterketak
06/07/7 Ostirala; 09:00-11:00

OHARRA: 
Uztailaren 25ean eta 31ean itxita.

OHARRA
Igaro den ostiralean R-19 4069-
D beige metalizatu koloreko auto
bat utzi zen aparkatuta Santa
Leokadia kalean. Aurreko para-
txokea zintzilik duela, puskatuta
agertu da. Inork zerbait ikusi edo
zerbait badaki, deitu mesedez
943 008377 (Rosa) telefono zen-
bakira.

TOKIKO AGENDA 21
Hilaren 21ean Tokiko Agenda
21en bilera ospatu zen Lekaion.
Herritar gutxi bildu zen. Foro
horretako parte hartzaileek lehen-
dik egin zuten 207 proposame-
nez osatutako txostena baloratzea
eskatu behar zieten politikariei.
Baina azken horiek ez ziren ager-
tu. Agenda 21 bideratzen duen
Ortzadar enpresako ordezkarien
esanetan, zinegotziek 56 propo-
samen lehenetsi zituzten. Herri-
tarren txosteneko lehentasunak
kontuan hartu gabe eta aukera-
keta irizpideen berri eman gabe.
Parte hartzaileak kexu agertu
ziren eta politikarien presentzia
eskatu zuten.Gainera,zinegotzien
balorazio txostena bera erdara
hutsean zegoen.

UDAKO ORDUTEGIA
Gazte Informazio Bulegoa:
asteartetik larunbatera 10:00etik
13:00tara zabalik.
Udal Liburutegia: Uztailean
10:00etik 12:00tara zabalik.
Lekaio: Abuztuaren 28ra bitar-
te, bulegoa soilik goizez zabalik.

Jaia, euria gogotik egin arren
San Juan egunean Zumea plazatik igaro eta euria besterik ez. Ho-
rrelakorik aspaldi ikusi gabe ginen Andoainen. San Juan suak ez
zuen euria uxatzerik lortu eta aterkien Sanjuanak izan direla esan

daiteke. Eguraldiari aurre egin eta jaian murgildu ziren dantza-
riek, musikariek, kirolariek eta gainerako eragileek txalo zaparra-
da merezi dute. Jaiari eta tradizioari eustea eskertu beharrekoa da.

AURTENGO GIROA TRISTEA IZAN ZEN OSO, BAINA EKITALDI GEHIENAK AURRERA ERAMAN ZIREN

A
terkiak nonahi euritik
babesteko. Gogotik
egin zuen gainera San
Juan egunean Eske-
rrak jaietako azken

egunean giroa apaldu zela, alka-
te txikien kalejira normaltasune-
an egin baitzen. Euriak euri, eki-
taldi gehienak aurrera eraman
dira. Zaletuak Iñaki Perurenaren
ikuskizunaz gozatu gabe geratu
ziren baina, gainerakoan, egita-
raua ia bere osotasunean eraman
zen aurrera.

Nolanahi ere guztiz bestela-
koa izaten da jaia egun eguzki-
tsuetan. Aurten, lastima, ez da
horrelakorik izan. Metereologo-
ak lehortearen beldur zirela eta
San Juan aurretik eta egunean
bertan ehunka litro erori da gu-
re inguruan.

Sanjuanen ostean, jaiak ja-
rraituko du herrian. Asteburu
honetan Kaletxikin festa izango

Sua piztu zuten ordezkari politikoek. Zoru bustiarekin suaren ikuspegi bitxia. Dantzari bat, bi herritar. Irudi ikusgarriak San Juan bezperan. Danbor hotsak euria uxatzeko.

Andoaingo Erraldoien zain... datorren

urtean, agian?

Xingola abesbatza kantuan. Euria ez da arazo festazaleentzat. Erakuslehio onenen irabazleak.

Kartel iragarle onenei sari-banaketa.

Musikari gazteenak Goikoplazan.

da nagusi eta aste gutxi barru,
hurrenez hurren, Saninazioak
Etxeberrietan, Sanestebanak

Goiburun eta Sanrokeak Bu-
runtzan. Parrandazaleok, eutsi
goiari!

17 urtetik gora
1. saria: Nerea Uralde.
2. saria: Iñigo Etxebeste.
17 urterartekoak
1. saria: Aiora Arregi. 
2. saria: Olaia Garcia.

Suaren inguruan kantari
Sua piztu aurretik, herriko bi ikastetxeetako ikasleak kantari aritu
ziren. Kantaldia, besteak beste, herrian hainbeste lan egin zuen
Lourdes Iriondori gorazarre egiteko baliagarri izan zen. 

Ikasle gazteek, besteak beste, Iriondoren “Gazte gera gazte” abestia
kantatu zuten.

BERROGEITA HAMAR HAUR ETA GAZTETXOK SUAREN AURREKO TARTEA GIROTU ZUTEN

S
ua piztu aurretik, Ega-
pe eta Presentación de
María ikastetxeetako
berrogeita hamar haur
eta gaztetxo euskal

kantak abesten aritu ziren. Beti-
koak, ezagunak. Erramun Mar-
tikorenaren “Xalbadorren herio-
tzean” edota Lourdes Iriondok
hain ezagun egin zuen “Gazte
gera gazte” abestia entzuteko
parada izan zen. San Juan sua-
ren atarian urnietar asko bildu
zen herriko musikarien doinu-
pean eta herriko ikasleen aho-
tsetan. 

Eguraldiak ere ez zien kale
egin. Kantu emanaldiak iraun
zuen artean, hodeiek euri tan-
tei eutsi zieten. Emanaldia
amaitu orduko, ordea, lehen
tantak erortzen hasi ziren. Ho-
rrek hala ere ez zituen bertan
bildutakoak uxatu. Otartekoak
eskuetan, asko izan ziren kan-
tu emanaldia amaitu eta sua
piztu aurreko tartea afaltzeko
baliatu zutenak.

Gurasoek ere ez zuten hu-
tsik egin. Haietako batek bai-
no gehiagok azken asteetan
kantutegia prestatzeko beta
izango zuen. Hain zuzen, ikas-
tetxeetatik euskal abestiez osa-
tutako CD bat banatu baitzi-
tzaien ikasleei. Hartara, seme-
alabekin batera San Juanetara-
ko gurasoek kantutegia presta
zezaketen. 

RIKARDO
ARREGI
Euskal idazle, kazetari eta
kultur eragilea (Andoain,
1942 - Mendaro, 1969).  Idaz-
le argi, sakon eta zorrotza,
euskal prosa kazetaritzaren
molde berrietan barrena abia-
razi zuen. 1966ko urtarrilean
Euskaltzaindiari alfabetatze
saila antola zezan proposatu
zion, eta huraxe izan zen eus-
kalduntzeko mugimendua-
ren hasiera. Idazlan nagu-
siak: “Politika Estrukturak euro-

pear alkartasunean” (1965)
“Politikaren atarian” (1969)
“Herriaren lekuko” (1972)… 

SARI BANAKETA EKITALDIA
Uztailaren 1ean, larunbatarekin, 
Bastero Kulturguneko Erakusketa Aretoan,
eguerdiko 12:00etatik aurrera

“Gazte gera gazte” kantatuz, gorazarre egin zioten gazteek Lourdes Iriondori. Indar eta kolore bizia, sua piztu eta berehala.

Herriko gazteenak kantari aritu ziren Plazido Muxika plazan.

Antolatzaileak gaur biltzeko-
ak dira. Ekimenaren inguruko
balorazioa egingo dute. Dato-
rren San Juan bezperan, euskal
doinuak entzungo ditugula au-

rreratzeko moduan da Aiurri.
Izan duen arrakasta ikusita,
emanaldiarekin tradizioa sor-
tzeko asmoa dute.

Urtean zehar herrian antola-

tzen diren ekitaldi gutxik du
San Juan suak adinako oihar-
tzuna urnietarren artean. Giro
ezin hobea, parte hartze han-
dia eta aurrerantzean ekimena-

rekin jarraitzeko asmoa. Hitz
horiekin laburbildu daiteke
igaro den ostiralean, San Juan
bezperan, Plazido Muxika pla-
zan izan zen jaialdia. 

Argazkiak: ©Xabier Ubeda



ERANTZUNAK

6 2006ko ekainaren 30a, 75 zenbakiaINFOAIURRI

H
ezur-muinetaraino aber-
tzalea izan zen, eta eus-
kaltzale porrokatua.
Errepublika iritsi zene-

rako emakume heldua zen –57
urte-, Andoainera ezkondu zen
arte maistra izandakoa pedago-
gia guztiz aurreratuarekin, eta,
beraz, egungo pedagogia aurre-
ratuen aitzindaria, itzaletan gel-
ditu zena gerra zibilak bere azken
ekimena hankaz gora jarri zue-
lako. Urnietarra zen izatez, Berra-
tsueta baserriko alaba, Fernan-
do Alkain Izagirre bertsolari
ospetsuaren arreba –bi urte zaha-
rragoa- eta eza-
gutu zutenen
arabera, emaku-
me burutsu, argi
eta osoa.

Primo de Ri-
veraren dikta-
duraren urte
ilunen ondorenean, Errepubli-
ka aldarrikatu izanak itxaro-
pen giroa sortu zuen abertzale
eta euskaltzaleengan eta gauza
asko suspertu eta bizkortu zi-
tuen. Baina jakina da ere, or-
dura arte jaun eta jabe izanda-
ko Eliza katolikoarentzat ara-
zoak hasi zirela, eta Errepubli-
karen lehen egunetako giro na-
hasian Andoainen ziren Notre
Dame-ko moja frantsesak he-
rria uztea deliberatu zuten, eta
bertan behera gelditu zen
haiek zuzentzen zuten eskola.

Mojak joan izana herriko haur
askorentzat arazo larria suertatu
zen, eta Juanita Alkainek arazo
hartan aukera ikusi zuen gogoan
zerabilen asmo bati bide egite-
ko: berak zabalduko zuen eskola
Kale Nagusiko bere etxean. Do-
ña Juanitak –halaxe deitzen zio-
ten bere ikasleek- eta bere sena-
rrak etxe handia zuten Kale Na-
gusiko 28. zenbakian, Alondiga-
ren ondoan, etxea eta Oria ibai
aldera lantegia, non ehunak eta
oihalak ekoizten baitzituzten.
Hantxe jarri zuen, bada, Ando-
ainen izan zen lehenengo ikasto-
la. Eta ikastola hartako pedago-
gia guztiz aurreratua zen garai
hartako hezkuntzan, Europatik
etorritako haize berritzaileak on-
gi ezagutzen baitzituen Dña.
Juanitak, garai hartatsuko –bai-
no dezentez gazteago zen- Elbira
Zipitriak bezala: haurrek ardu-
raz parte har zezaten ahalegin-
tzen zen maistra, bakoitzak zain
zezala bere ikasteko espazioa. 

Esate baterako, lantegiaren

gainean ikasleek baratza zu-
ten, eta nork bere alortxoa lan-
du eta zaindu behar izaten
zuen bere aitzurtxo eta gaine-
rako lanabesekin –propio egin-
dakoak-; matematika ere peda-
gogia berritzaileekin ematen
zuen, eta bertako ikasleek hiru
hizkuntza ikasten zituzten:
euskara, gaztelera eta frantse-
sa, azken hau irakastera Do-
nostiatik propio irakasle bat
etortzen zitzaielarik (Mª Luisa
Lacalle). 60eko hamarkadan
abiatu zen ikastola askotako
partaidetzazko didaktika me-

todologia, Dña.
Juanitak 30 ur-
te lehenago eza-
rri zuen Ando-
aingo lehen
ikastola horre-
tan: antzerkiak,
kanta-saioak,
izadiarekiko zu-

zeneko harremana, etab., An-
doaingo eskoletako didaktika
zorrotzean ezezagunak ziren,
eta Dña. Juanitak bere ikaslee-
tako bakoitzari nork bere nor-
tasuna garatzeko bidea zabal-
du arazi nahi izaten zion.

Beste gauza asko bezala, uz-
tailaren 18ko altxamendu mili-
tarrak oinak Andoainen jarri
bezain laster amaitu zen Dña.
Juanitaren ikastola. Haiek oi-
nak Andoainen jarri eta Dña.
Juanitaren ikasle askoren gura-
soek, berriz, –aitek behinik
behin- arineketan. Egia omen
da, ordea, Juanita eta bere se-
nar Benito Aranbururen aurka
agintari militar eta zibil be-
rriek ez zutela errepresio neu-
rri handirik hartu, ez behintzat
beraiek bezain abertzale eta
jeltzale nabarmen eta ezagun
batzuek jasoko zituzketen adi-
nakoak, baina ikastola itxi, ai-
tzakiarik gabe itxi zioten. Ziu-
rrenik, Juanita, bere senarra
eta haien lantegia “bakean” uz-
teko motiboak haiek ekoizten
zuten hari eta oihaletan bilatu
behar dugu, oso beharrezko
baitziren lehengai haiek gerra
denboran.

Baina Juanita Alkainek ez
zion inoiz utzi euskaltzale pe-
to-petoa izateari eta Frankis-
moaren urterik ilunenetan ere
kezka hark zulatzen omen zion
barrua: euskara Andoaingo ka-
leetan galtzen ikustea ezin
omen zuen eraman eta, azke-
nerako, ezin etsita, eskoletan
guztiz debekaturik zegoen ga-

rai haietatik euskarak aurrera
bizirik egingo bazuen, Kristau
ikasbidearen bidez baizik ezin-
go zuela egin hartu zuen uste
osoa. Horregatik, mundu ho-
netako bere azken borondatea
zera izan zen: Errepublika ga-
raian Andoaingo lehen ikastola
babestu zuen etxea, etxe osoa,
Andoaingo parrokiari uztea,
baldintza bakar batekin: pa-
rrokiak erabil zezala dotrina
edo kristau ikasbidea euskaraz
emateko Andoaingo haurrei.
Huraxe izan zen Alkainek za-
balik ikusitako ataka bakarra.

Eta Dña. Juanitaren nahi ho-
rri erantzunez eta euskal gizar-

tean bizi-bizi zeuden beharrak
eta ezinegonak erakarrita, on
Eujenio Arregik eta Andoain-
go guraso ausart batzuek An-
doaingo Aita Larramendi Ikas-
tola sortu zuten berriro Dña.
Juanitaren etxean, 1963. urte-
an.

Hain zuzen ere horregatik,
Larramendi Bazkunak Ando-
aingo Udalari proposatu dio
Kale Nagusiko 28.eko etxe hu-
ra zegoen orubean orain urte
gutxi eraiki den plazatxo be-
rriari, eman diezaiola Juanita
Alkainen izena, eta zubiari, be-
rriz, on Eujenio Arregirena,
hainbeste merezi dute-eta.

Juanita
Alkain

JON UNANUE • URNIETA
EZKER ESKUIN: 1. Oso. 2. Makalak. 3. La. Ira. Os.
4. Esan. Kono. 5. Ar. It. 6. Ditu. Anai. 7. Ol. Kai. Ti.
8. Arakatu. 9. Nir.
GOITIK BEHERA: 1. Le. Do. 2.Masaila. 3. A. Art. R.
4. Okin. UKan. 5. Sar. Aki. 6. Olak. Aiar. 7. A. Oin. T.
8. Kontatu. 9. So. II.

Bost bider

Lokarri

Polit

Askotatik
duena

Antzerkiak

Narotasunez

Lapurdiko
herria

Pl., materia

Bizkaieraz,
ezen

Nire

Kanpo

Lotan

Iridioa

Röntgen

Pozik

Erokeria

Orro
eginez

EZKER ESKUIN: 1.- Arras, erabat. 2.-
Pluralean, zuhaitz mota. 3.- Musika nota.
Bizkaieraz, iratzea, garoa. Osmioaren iku-
rra. 4.- Hitzez adierazi. Irudi geometriko.
5.- Ez eme. Idi, hitz elkarketan. 6.- Dauzka.
Anaia, hitz elkarketan. 7.- Alkoholen buka-
era. Nasa, moila. Titanioaren ikurra. 8.-
Miatu, sakon aztertu. 9.- Errepikatuz,
begien distira.

GOITIK BEHERA: 1.- Egile atzizkia.
Musika nota. 2.- Aurpegiaren atala. 3.-
Lehenengo bokala. Argi, hitz elkarketan.
Kontsonantea. 4.- Ogi egile. Izan, eduki.
5.- Sartu aditzaren oina. Una, neka. 6.-
Burdinolak. Aiako. 7.- Bokala. Zangoaren
atal. Kontsonantea. 8.- Azaldu, esan. 9.-
Begira. Bi, zenbaki erromatarren arabera.  

HITZ-GEZIDUNAK

HITZ-GURUTZATUAK

Urnietarra zen izatez,
Berratsueta baserriko ala-
ba, Fernando Alkain Iza-
girre bertsolari ospetsua-
ren arreba. Ezkondutako-
an Andoainera etorri zen

Zinema
Andoain
Udako zinema kalean, Gazte Lokala-
ren eskutik. Uztailean, asteazkenero
Uztailak 5: Aupa Etxebeste
22:30, Kale Nagusia
Uztailak 12: Underworld evolution
22:30, Karrika
Uztailak 19, Los 4 fantásticos
22:30, Goikoplaza
Uztailak 26, 7 vírgenes
22:30, Kale Nagusia

Urnieta
Ostiral gaueko eta igande arratsalde-
ko film emankizunak urria hasieran
itzuliko dira. Sanmielak igaro osteko
asteburuan.

Elkarretaratzeak
Andoain, Urnieta
Etxerat taldearen ekimenez, presoen
eskubideen aldeko bilkurak Andoai-
nen eta Urnietan.
Ekainak 30, ostirala. 20:00

Lehiaketa
Urnieta
Sanmielak iragartzeko kartel lehiake-
ta deitu du Udalak. Sari bakarra izan-
go da, 400 eurokoa. Informazio
gehiago Lekaion.
Lanak aurkezteko epea: uztailak 28.

Odol-emaileak
Urnieta
19:00-21:00, Osasun etxea
Uztailak 21, ostirala

Kaletxikiko jaiak
Ekainak 30, ostirala

19:00 Kandido eta bere txikitxuei
ongietorria.

20:00 Soinuak musika eskolaren
emanaldia Berrozpeko kaperan.
Ondoren, sardina-jatea.

23:00 Kontzertua: “El último hombre
elefante” eta “Latitud 43”.

01:00 Oilaskoa txanpainarekin Ontzan.

Uztailak 1, larunbata
10:00 Kaletxikiko I Eskupilota

Topaketa Goikoplazan.
10:00 IV Karmelo Lasarte plater

tiraketa Buruntza harrobian.
Entrenamendu saioak. 

12:00 Sagardo txapelketa. Haur parkea.
16:00 Plater tiraketa Buruntzan.
17:30 Toka txapelketa herrikoia.
19:00 Batukada, Zozongo taldea.
20:00 Ontza elkartean afaria: Joseba

Arabaolaza eta Balbino Castro
bazkideak omenduko dira. 

22:15 XXI. Danborrada Nagusia.
23:00 Dantzaldia Los Rubi taldearekin.
01:00 Oilaskoa txanpainarekin Ontzan. 

Uztailak 2, igandea
09:00 Diana.
11:30 Seat 600 autoen erakusketa.
12:00 Meza Berrozpeko Kaperan.
12:30 Urki dantza taldearen emanaldia.

“Gora Kaletxiki” txarangak
auzoko giroa alaituko du. 

14:00 XVII Kaletxikitarren bazkari
herrikoia txarangak girotuta.
Ondoren, Los Rubi.

18:00 Zurgai, herri-kirol erakustaldia.
Karaokea eta disko-festa.
Kandidoren txikitxuekin amaiera. 

Agenda
EKAINAREN 30ETIK AURRERA • AGENDAN IRAGARTZEKO: 943 300 732 / aiurri@topagunea.com

MANIFESTUA

Gazte irteerak
Andoain
Ekitaldi mordoa antolatu du Gazte
Lokalak uztailean. Informazio gehia-
go: 943 593 911.
Uztailak 4, asteartea
Urnietako igerilekura irteera.
Uztailak 5, asteazkena
Egunpasa Santa Klara irlara.
Uztailak 6, osteguna
Karts saioa Olaberrian.

Omenaldia
Oria
Oriako plazak Plazido Muxika izena
eramango du aurrerantzean. Sanpe-
droen harira, ospakizuna izango da
aipatu plazan. Muxikaren omenezko
plaka ipini eta hamaiketakoa izango
da. Oriako Baratzalde etxean jaio zen
Urnietako hiztegigile ezaguna.
Uztailak 2, igandea. 12:30

Bilketa
Urnieta
Altzari eta tresna bilketa.
Uztailak 15 eta 31 

Zorion-agurrak:
aiurri@topagunea.com

ZORIONAK
Onditzek urteak
egin zituen ekai-
na ren  28an .
Horrela bete dai-
tezke,bai,urteak!

ZORIONAK
Erika Gomezek
uztailaren 1ean 14
urte beteko ditu.
Muxu handi bat
eta zorionak etxe-
koen partetik.
Urnieta

Kultura Sailak diruz
lagundutako hedabidea

Eusko Jaurlaritza

Andoaingo Udalaren  Gizarte Zer-
bitzuetako Batzordeak herritar
guztiei jakinarazi nahi die gaur,
ekainak 28, Gay eta Lesbianen
Nazioarteko eguna  ospatzen dela,
eta Korporazio honek Euskal Herri-
ko Gay-Les Askapenerako Mugi-
menduak bultzatutako kanpaina-
ren helburuekin bat egiten due-
la.

Hori dela eta, homosexualen
kolektiboa animatzen dugu
gehiengoarena ez den aukera
sexual bat askatasunez bizitze-
ko eta adierazteko eskubidea
aldarrikatzera,eta gainera, auke-
ra horren aurrean pertsona oro-
ri zor zaion errespetua exijitzera,
onartuak izatearekin konforma-
tu gabe. Halaber, egun hori dela-
eta egingo diren ekintza guztie-
tan parte hartzera gonbidatzen
zaituztegu.

Horregatik ekainaren 28an,
Udalaren balkoian  gay eta les-
bianen ikurra jarri da: triangelu
arrosa. Triangelu arrosa  nazien
kontzentrazio-esparruetan gay
eta lesbianak bereizteko erabili zen
Bigarren Mundu Gerran. Gaur
egun sarraski hori gogoratzeko eta
gay eta lesbianen eskubideak,Kor-
porazio honek bere egiten ditue-
nak,aldarrikatzeko erabiltzen da.

Andoainen,
2006ko ekainaren 21ean

Zorionak aita hilaren 3an urte asko
beteko dituzulako.Guk zu baino goa-
poak garenez gure argazkia argita-
ratu dugu. Muxu erraldoia zuretzat.
Janire eta Iñigo, Urnieta

Leteren eta Iriondoren
diskoen edizio berriak

Elkar argitaletxeak azaroan argitara emango ditu

Xabier Leteren lehenenego hiru
diskoak bermasterizatuko dira: “Xa-
bier Lete”, “Kantatzera noazu” eta
“Lore bat, zauri bat”. Elkarreko or-
dezkarien aburuz, “Gure kantagin-
tzaren zein olerkigintzaren ordezkari-
rik garrantzitsuenetakoa dugu Lete.
Lehen hiru diskoek, arrasto berriak
zabaldu zituzten, bere pentsamen-
duaren beroa, beti sakona, zuzena,
ironikoa, samurra eta sentikorra”.

Lourdes Iriondoren “Antologia”
argitaratuko du Elkarrek. Diskoe-
txeko ordezkarien aburuz, “Gure
kantagintzaren hasierako sortzaile
enigmatikoa, modernoa, transgre-
sorea eta erakargarria. Bere kantu
batzuk, gure herriaren bandera
izan dira hainbat une garrantzi-
tsuetan, eta oraindik ere gure oroi-
menean irauten dute fresko eta ke-
mentsu”.

Adinekoen kultur astea
Urnietako Udaleko Gizarte Zerbitzuek antolatutako
Jubilatu eta Pentsiodunen Kultur Astea amaitu berri
da. Ekitaldi sorta ederra izan dute aukeran. 

Jai kutsu handiagoa duten ekitaldiez gain, aurtengo-
an heziketa arloa ere jorratu dute hitzaldi edota bisi-
ten bidez.

ALLURRALDEN HELDUENTZAT AUKERA ZABALA ESKAINIKO DA UDA HONETAN

B
i hitzaldiren bidez,
sexualitatea eta umo-
rea landu zituzten.
Bi psikologoek eskai-
nitako solasaldietan,

nagusiak eta sexualitatea bate-
ragarriak diren bi kontzeptu dela
argi utzi zuten. Umore ona iza-
tea eta hori adinean aurrera egin
ahala zaintzeak duen garran-
tziaz ere jardun zuten. Bertara-
tu zirenak oso gustura entzun
zituzten hizlariek esandakoak.

Solasaldiak parte hartzaileen
interesekoak diren beste zen-
bait ekitaldirekin uztartu di-
tuzte. Bestela, Idiazabalera
egunpasa joan zirenei galdetu
besterik ez dago. Zentzumen
guztiez baliatuko ziren Goie-
rrira hurbildu zirenek. Irteera
hartan, herriko produkturik
preziatu, maitatu eta ezagune-
na den xehetasunen berri izan
zuten. Gaztari buruzkoak nos-
ki. Jangai horren garai bateko
eta egungo ekoizpen proze-
suen artean dauden ezberdin-
tasunak alderatu zituzten. Mu-
seoa bisitatu zuten. Baina azal-
penak entzun bakarrik ez;
behin haraino joanda, Goierri-
ko produktu baloratuena das-
tatu zuten. Batek baino gehia-

gok gazta ederrak etxera ere
ekarri zituen.

KIROL TARTEA
Eta kirola egiten iaioak direla
ere erakutsi dute. Herrigunean
eigndako ibilaldi neurtuan giro
ezin hobea eta parte hartzea
kontuan hartzekoa izan zen.

Hirurogeita zazpi lagunek ki-
rol arropa jantzi eta ibilaldi
polita osatu zuten. 

Astea jai giroan amaitzeko,
txokolatada eta dantzaldia izan
zuten.  Asteari doinuak jartzen
aritu zen Andoaingo Iribarren
orkestra. Duela bost urtetik ho-
na emanaldiak eskaintzen di-

tuzte ezkontza edota nagusien
kultur asteetan. Hirukote batek
osatzen du taldea; aitak eta be-
re seme eta alabak. 

Giroa eta parte hartzea iku-
sita, datorren urteko kultur as-
tean, duela egun gutxi izanda-
ko esperientzia errepikatuko
dute gehienek. 

Itzulian nabarmendu diren txirrindulari gazteak San Juan plazan, itzulia amaitu eta gero.

Gipuzkoako itzulia eskualdean barrena

Gazteen mailako XVII.
Gipuzkoako Itzulia aste-
lehenean Urnietan joka-
tu zen etaparekin amai-

tu zen. Ezustekoz betetako eta-
pa izan zen San Juan plazan hasi
eta leku berean amaitu zen 92 kilo-
metroko ibilbidea. Egun horre-
tara arte, sailkapen orokorreko
lehen postuan zen Sumofic tal-
deko Axier Penabad txirrindula-
riari lehen postua kendu zion,
azken etapan, Pedro Usabiaga
ordiziarrak. Goierrikoak hiruga-
rrenetik lehen posturako jauzia
egin zuen. Beste ezustekoa Laxy-
Elurra taldeko Jon Lazkanoren
eskutik etorri zen. Mendaroarra
helmugara iristen lehena izan
zen. Lazkanok berak Erregular-
tasun Sailkapeneko lehen postua
eskuratu zuen.

Eguraldiak ez zien batere la-

gundu itzuliko azken egunean.
Ater uneak izan baziren ere,
euri zaparrada handi samarrak
ibilbideaz jabetu ziren. Horren
ondorioz, helmugan bertan
edota ibilbidean zehar irrist
egin eta lurrera erori zenik izan
zen. Zirkuitoa bera ere ez zen
batere samurra. Eula sagardo-
tegia edota Santa Barbara bide-
an dagoen Elutxeta sagardote-
gira igotzeko aldapak, txirrin-
dulariek igaro beharreko mal-
den adibide baino ez dira. Gar-
mendi eta Mandazubi gainak
besteak.

Etapa amaieran eta aurtengo
itzulia amaitzearekin bat, San
Juan plazan bertan banatu zi-
tuzten sariak. Oholtza gainera
igo ziren, itzuliko hiru garaile-
ak; Pedro Usabiagarekin batera,
Miguel Rabouy (Entende Sud

Gascogne) eta Asier Penabad
(Sumofic). Entende Sud Gascog-
ne taldea, Mendiko Sailkapene-
an Julen Mitxelena eta tarteko
helmuga delakoan Enrike Sanz.
Horiek amaitu dute ohorezko
postuetan.

Gazteen mailako itzuliari Do-
nostian jokatu zen prologoak
hasiera eman zion ostiralean.
Asteburuan zehar, Olaberria
eta Andoaingo etapak jokatu
ziren. Astelehenan, Urnietan
izan ziren azken pedalkadak. 

(Lehen orrialdetik dator)

Landarbasoko kokaguneari
lotutako salaketa egin nahi
dugu. Itxuraz erraustegiaren

kokalekua urrundu nahi izan dute.Bai-
na Urnietan eta gainerako herrieta-
ko etxeetan,iturriko ura edaten dugu-
nez, bertatik sartuko zaigu. Hain
zuzen,Añarbeko uretatik edan behar
dugu eta erraustegiak urtegia bera
zuzenean kaltetuko luke,1.800 metro-
tara baitago. Gainera, Arantzadik
berak kokapen desegokitzat jo du.

Ordezkari politiko askok eztabai-
da bere kokalekura mugatu nahi dute
eta horrek garrantzirik ez du; bai,
ordea, erraustegia beharrezkoa ote
den edo ez erabakitzeak.

Azken hiru urte hauetan erakun-
deek zer aurrerapen egin dituzte?
Proiektuak dituztela diote. Garbigu-
ne erraldoiak. Guk eskuragarri dau-
den gune txikiagoak proposatzen
ditugu. Kanpaina luze eta iraunkor
bat egitea proposatzen dugu. Bertan
hondakinak tratatzeko dauden meto-
doak aurkez daitezke; garbiguneak,
konpostaia, biometanizazioa... Gai-
nerako hondakinak zabortegi txikie-
tara botatzearen aldekoak gara.

Aukera horiek proposatuta, hon-
dakinen %100 ez kudeatzea lepora-
tzen digute. Hori egia da. Hemen ez
dago hondakinen %100 bideratuko
duen sistemarik; ezta erraustegirik ere.
Beraz, nahita nahiez metodo jasan-
garriena eta eraginkorrena aukeratu
behar da. Murrizketa, birziklapena,
berrerabilpena eta ondorengo trata-
menduen aldeko apustua egiten dugu.
Hondakinak gutxitzea lortuko da.Hori
guztia dagoeneko abian da, baina ez
erakundeen eraginagatik; herrita-
rrengatik baizik,erakundeek bere lor-
pen gisatzat jo duten arren. Txingu-
din eta San Markosen, eztabaida
soziala sortu den inguruetan, kon-
tzientzia sortzen joan da.

Guk proposatutako sistemak aurre-
ratzaileak diren sistemak dira.Erraus-
tegia jarrita, hori elikatu beharra
dago.Zaborra beste nonbaitetik ken-
du beharra dago. Nondik? Birzikla-
penetik, zalantzarik gabe.

Aurrerantzean ere, ditugun pro-
posamenak eta erraustegiaren beha-
rrik ez dela adierazten jarraituko
dugu.Ostegunean Donostian izan zen
plenoaren balioa zalantzan jartzen ari
gara. Horren aurkako neurri legalik
hartu badaiteke, hala egingo dugu.
Behar dugun lekura iritsiko gara,
baita Europako erakundeetara jo
behar badugu ere. Bestalde, koordi-
nadorara beste plataforma batzuek
gehitzeko asmoa dute: Zamalbide,
Ereñozu edota Astigarraga.

Hondakinen ardura horiek sortzen
dituztenen ardura izan behar luke.
Kudeaketa horretan erakundeek lagun-
du behar dute.Ezer egin aurretik,ordea,
herri eztabaida egin dadila.Herriari gal-
de diezaiotela eta herriaren hitza erres-
peta dezatela.

Aurten egin den txokolatadan ateratako argazkia.

Erraustegia
Gipuzkoan

